
Adroddiad Llywodraethwyr i Rieni 2022-23 

Cyflwyniad y Cadeirydd 
Annwyl Rhieni a Gwarcheidwaid, 

Mae'n bleser gennyf gyflwyno adroddiad blynyddol Ysgol Glan Clwyd i chi. 
Bu’n flwyddyn prysur iawn eleni wrth i’r ysgol gyfan ail afael ym mhob 
agwedd o’i weithgareddau heb y cyfyngiadau a fu yn ystod y ddwy flynedd 
diwethaf. Braf iawn oedd gweld y rhestr hir o ddigwyddiadau a 
gweithgareddau all-gwricwlaidd amrywiol a gynhaliwyd eleni - arwydd ein 
bod wedi ail afael ym mywyd arferol yr ysgol. 

Llynedd bu i ESTYN gadarnhau rinweddau arbennig a niferus darpariaeth 

ac ethos Ysgol Glan Clwyd. Eleni mae’r ysgol wedi mynd ati i weithredu’n 

effeithiol ac effeithlon ar eu flaenoriaethau allweddol  er mwyn cadarnhau 

gwelliant parhaus. Bu i’r Cyngor Ysgol ail strwythuro ei weithdrefn er mwyn 

cryfhau llais y disgybl i flaenoriaethau cynllun gwella’r ysgol. A bu’r 

llywodraethwyr, gyda’n cyfrifoldeb i osod cyfeiriad, herio, cefnogi ac annog 

yn chwarae ein rôl ninnau yn ogystal. 

  

Un o lwyddiannau’r flwyddyn oedd cyflwyno’r Cwricwlwm i Gymru i 

flynyddoedd 7 ac 8. Buddsoddwyd amser helaeth gan staff yr ysgol ar hyd y 

flwyddyn ar drafod cynnydd a chynllunio fesul Meysydd Dysgu a Phrofiad. 

Roedd rhieni wedi ymateb yn dda i’r gweithdai ryngweithiol ar gynnydd a 

gynhaliwyd.  Buom yn rhannu ein harferion da ymysg ysgolion lleol eraill, 

mewn cyflwyniad i benaethiaid Sir Ddinbych ac i athrawon Gogledd Cymru. 

Buom hefyd yn cydweithio ar nifer o brosiectau rhifedd, llythrennedd a 

digidol y clwstwr. 

  

Eleni buom yn parhau â’r broses o symud i’r system Anghenion Dysgu 
Ychwanegol newydd sydd wedi ei chyflwyno gan Lywodraeth Cymru. Mae’r 
trefniadau newydd yn gwella’r gwaith o gynllunio a darparu cefnogaeth i 
ddysgwyr gan roi lle canolog yn y broses i anghenion, safbwyntiau a 
dymuniadau dysgwyr. 

 

Mae Ysgol Glan Clwyd yn gwasanaethu ardal eang. Eleni bu pwyslais ar 
gryfhau cysylltiadau cymunedol yr ysgol. Yn yr adroddiad hwn cewch 
ddarllen am y cynlluniau cyffrous i ymestyn gweithgareddau’r ysgol i’r 
cymunedau y mae’n ei gwasanaethu ac i gynnal rhagor o ddigwyddiadau i 
rieni ac aelodau’r gymuned ar safle’r ysgol. 

Rydym yn diolch yn fawr i Sian Alwen ein pennaeth dros dro ac aelodau 
uwch dîm yr ysgol am eu harweiniad arbennig yn ystod y flwyddyn diwethaf 
tra bod Gwyn Tudur ar ei gyfnod sabothol gyda Chyngor Gwynedd. 

 

Hoffwn orffen drwy ddiolch eto i ddisgyblion, rhieni/gwarcheidwaid, 
llywodraethwyr a holl staff yr ysgol am eu hymroddiad a’u cefnogaeth. 

Dymuniadau gorau, 

 

 

 

 

Kathryn Jones, 

Cadeirydd Corff Llywodraethol Ysgol Glan Clwyd 

 

Adroddiadau’r  Pennaeth  
 
https://drive.google.com/file/d/1BKG7EolBeaMEgvXxgYzJDUQ3qz4vnuxg/v
iew?usp=sharing 
 

Argymhellion Estyn ● A1 Codi disgwyliadau disgyblion ac athrawon o ran ymddygiad a’r 
Gymraeg  

● A2 Gwella agweddau o addysgu mewn lleiafrif o wersi er mwyn 
cynyddu lefel yr her 

●  A3 Sicrhau darpariaeth fwy cydlynol ar draws yr ysgol er mwyn 
datblygu medrau disgyblion, yn arbennig eu medrau llythrennedd a 
rhifedd  

● A4 Cryfhau trefn cynllunio gwella'r ysgol trwy flaenoriaethu’n well a 
sicrhau bod systemau rheoli yn cefnogi'r gwaith gwella 

Aelodau’r Corff Llywodraethol 
2022-2023 Cadeirydd:     Mrs Kathryn Jones 

Is Gadeirydd: Ms Vicky Allen 

Clerc:               Miss Gwennan Roberts           

Pennaeth Mewn Gofal: Mrs Sian Alwen                          

Cynrychiolwyr y Rhieni:               

Mrs Kathryn Jones 

https://drive.google.com/file/d/1BKG7EolBeaMEgvXxgYzJDUQ3qz4vnuxg/view?usp=sharing
https://drive.google.com/file/d/1BKG7EolBeaMEgvXxgYzJDUQ3qz4vnuxg/view?usp=sharing

Mr David Lloyd 

Mrs Nicola Chan Gizzi 

Mrs Jules Petes 

Mrs Elin Gwynedd Roberts 

Mrs Hayley Sprake                                          

Cynrychiolwyr Cymunedol 

Mrs Gwenan Prysor 

Mr D Iorwerth Roberts 

Mr John Roberts 

GWAG 

GWAG 

Cynrychiolwyr Cyngor Sir: 

Mrs Gwawr Cordiner 

Ms Vicky Allen 

Mrs Dona Jones 

GWAG 

GWAG 

Cynrychiolwyr yr Athrawon/Teaching Staff Representatives: 

Miss Sioned Charters 

Mr Ifan Jenkins                                             

Staff Lywodraethwr: 

Miss Nia Hughes                                                                         

Disgyblion Lywodraethwyr (dim hawl i bleidleisio: 

Siriol Ousey 

Carwyn Pierce 

Dyddiadau’r cyfarfodydd a 
gynhaliwyd gan y 
llywodraethwyr 

Tymor 1 

27/09/22 Pwyllgor Llawn 

11/10/22 is Bwyllgor Busnes 

15/11/22 Is Bwyllgor Safonau a Cwricwlwm 

29/11/22 Is Bwyllgor Busnes 

13/12/22 Pwyllgor Llawn 

Hydref 22 – Pwyllgor Tâl 

 Tymor 2 

31/01/23 Is Bwyllgor Busnes 

14/02/23 Pwyllgor Llawn 

07/03/23 is Bwyllgor Safonau a Cwricwlwm 

28/03/23 Is Bwyllgor Busnes 

Tymor 3 

02/05/23 Is Bwyllgor Iechyd a Diogelwch 

23/05/23 Is Bwyllgor Safonau a Cwricwlwm 

13/06/23 Is Bwyllgor Busnes 

06/06/23 Pwyllgor Lles 

04/07/23 Pwyllgor Llawn 

Niferoedd ym mhob blwyddyn 
2022 /2023 
 
 
 
 
 
 
 
 
 
Niferoedd PYD 2022/23 fesul 
blwyddyn 

Year    Males Females Total 
Year 7      93                104             197 
Year 8      84                 96             180 
Year 9      83                 95             178 
Year 10    87                 93             180 
Year 11     92                  75             167 
Year 12    30                 36              66 
Year 13    27                 33              60 
Totals     496                532              1028 

Blwyddyn 7   40 
Blwyddyn 8   28 
Blwyddyn 9   26 
Blwyddyn 10   26 

Blwyddyn 11   18 
Blwyddyn 12       4 
Blwyddyn 13     2 
Cyfanswm      144 

Gweledigaeth yr ysgol Rydym yn hynod falch o’n hanes fel yr Ysgol Uwchradd Gymraeg gyntaf 
yng Nghymru ac yn ymroi i ‘Fyw’r Gymraeg’ yn barhaus 
yn yr ysgol. Arloesol oedd genedigaeth ein hysgol ac 
felly mae dyhead, uchelgais ac arloesi yn parhau i fod yn 
yrwyr allweddol i ni. ‘Meithrin Cymry Blaengar’ yw ein gweledigaeth. 
Meithrin disgyblion mewn cymuned 
sydd yn perthyn i bawb, yn ddiogel i bawb ac lle mae parch a chyfrifoldeb 
yn hyrwyddo yn ein perthynas gyda’n gilydd.  
Yn Ysgol Uwchradd Glan Clwyd byddwn yn blaguro 
gyda’n gilydd mewn cymuned lle ystyrir pawb yn ddysgwyr 
am oes gan rannu profiadau addysgol o’r radd uchaf o 
fewn ein gwersi a thu hwnt i’r ystafell ddosbarth. Mae ein 
staff arbenigol ac ymroddedig yn sicrhau’r ansawdd gorau 
ac yn cynllunio’n fanwl er mwyn hwyluso gwersi sydd yn 
datblygu’r medrau’n barhaus ac yn galluogi pob disgybl 
i fod yn hyderus yn ei allu i gyflawni ei botensial a gwell 
na hynny. 
Mae mwynhau wrth galon y dysgu a’r ymdeimlad arbennig 
hwnnw o wneud cynnydd yn rhan allweddol o brofiad pob 
disgybl wrth iddo gael ei herio  i fod y gorau y gall fod. 
Gosodwn seiliau cadarn drwy’r Gymraeg ar gyfer dyfodol 
pob plentyn gan agor drysau amrywiol a chyffrous yn unrhywle yn y byd. 
Credwn yn gryf fod medrusrwydd mewn mwy nag un iaith yn gaffaeliad oes.  
Ein bwriad bob amser yw sefydlu perthynas gynnes 
gyda’n rhieni a’n disgyblion er mwyn sicrhau ein bod yn 
gallu cydweithio i sicrhau llwyddiant pob plentyn. Pan ddown ynghyd mae’r 
hud yn digwydd.  
 

Modelau Addysgu a Dysgu Yn Ysgol Glan Clwyd defnyddiwn un model allweddol wrth Addysgu a 
Dysgu a chynllunio’n strategol ar gyfer gwelliant. Y model hwnnw yw 
HYDER: 
 
H - her 
Y- Ymrwymiad 
D- Dyfnhau’r Meddwl 
E- Effaith ar ddysgu 
R - Rol fodelu 
 
 
Byddwn yn hefyd yn defnyddio’r Model GROW wrth i ni edrych ar ein 
datblygiad proffesiynol ein hunain.  
 
G- Gol 
R- Realiti 
O- Rhwystrau / Obstacles  
W- Wrth symud ymlaen… 
 
 



7 
 

Blaenoriaethau’r ysgol 2022 - 
2023 

Blaenoriaethau 2022 

 

1. Gosod disgwyliad parhaus mai’r Gymraeg yw iaith pob ystafell 

ddosbarth gan gynllunio’n fwriadus i sicrhau cynnydd yn hyder a 

defnydd y disgyblion o’r Gymraeg. 

2. Sicrhau’r safonau uchaf o addysgu a dysgu o fewn pob adran drwy: 

● gynyddu lefel yr her i ddisgyblion 

● ymateb a gweithredu ar unrhyw anghysondeb yn safon yr 

addysgu 

● herio unrhyw agwedd ar ymarfer sydd yn llai na ‘da’ drwy 

gynnig cefnogaeth barhaus  

3. Codi disgwyliadau disgyblion ac athrawon o ran ymddygiad a 

sicrhau’r cysondeb wrth weithredu’r disgwyliadau hynny ar draws yr 

ysgol. 

4. Adnabod a gweithredu a gyfleon yn gyson ar draws y cwricwlwm 

sy’n caniatau i ddisgyblion ddatblygu eu medrau rhifedd a 

llythrennedd mewn modd priodol a chydnaws â’r pwnc 

5. Gweithredu’n effeithiol ac effeithlon ar y blaenoriaethau allweddol  

er mwyn cadarnhau gwelliant parhaus  

 

Trefn y dydd yn YGC Diwrnod Ysgol YGC 
 
 

Gweithgaredd  Dechrau  Diwedd  Hyd 

Cofrestru  9.00  9.20 20 munud 

Gwers 1  9.20  10.20  60 munud 

Egwyl  10.20  10.40 20 munud 

Gwers 2  10.40  11.40 60 munud 

Gwers 3 11.40  12.40 60 munud 

Cinio  12.40  13.30 50 munud 

Gwers 4  13.30 14.30  60 munud 

Gwers 5  14.30  15.30  60 munud 

 
 

Dyddiadau Gwyliau ysgol 
2022-2023 

 

Dechrau 
Tymor Hydref 
2022 

01-Medi-22 

Dechrau 31-Hydref-22 

Hanner 
Tymor Hydref 
2022 

Diwedd 
Hanner 
Tymor Hydref 
2022 

04-Tach-22 

Diwedd 
Tymor Hydref 
2022 

23-Rhag-22 

Dechrau 
Tymor Y 
Gwanwyn 
2023 

09-Ion-23 

Dechrau 
Hanner 
Tymor Y 
Gwanwyn 
2023 

20-Chwe-23 

Diwedd 
Tymor Y 
Gwanwyn 
2023 

24-Chwe-23 

Diwedd 
Tymor Y 
Gwanwyn 
2023 

31-Maw-23 

Dechrau 
Tymor yr Hâf 
2023 

17-Ebr-23 

Dechrau 
Hanner 
Tymor yr Hâf 
2023 

29-Mai-23 

Diwedd 
Tymor Yr Hâf 
2023 

02-Meh-23 

Diwedd 
Tymor yr Haf 
2023 

20-Gorff-23 

Penodiadau Newydd (Staff) 
Medi 2023 

• Arweinydd Maes Saesneg 

• Derbynydd 

• Swyddog Cefnogaeth Busnes 

• Swyddog Lles a Chynhwysiant 

• Athro Cerdd 

• Athro Y Gymraeg x 2 swydd (*cynnwys swydd Mamolaeth) 

• Athro Addysg Gorfforol x 3 swydd ( *cynnwys swydd Mamolaeth) 

• Athro Saesneg x 2 swydd (*cynnwys swydd Mamolaeth) 

• Athro Mathemateg 

• Athro Dylunio a Thechnoleg 

• Athro Bwyd a Maeth 

• Arweinydd Busnes Clwstwr 

• Cymhorthydd Dysgu x 3 swydd  
 

Datganiad Ariannol yr ysgol 
2022 /2023 

 
 
 

 

Y Cyngor  Ar ddechrau’r flwyddyn aethpwyd ati i ailstrwythuro’r Cyngor a’i weithdrefn 

gyda’r nod o gynyddu cyfraniad llais y disgybl yn y broses.  Gyda’r prif 
swyddogion yn arwain, manteisiwyd ar y gwasanaethau blwyddyn er mwyn 
rhannu gwybodaeth gyda’r disgyblion i gyd ynghylch pwrpas a rôl y Cyngor 
o fewn bywyd YGC.   
Wedi hynny, etholwyd dau ddisgybl o bob dosbarth cofrestru a’r disgyblion 
hynny yn cyfarfod gyda’r prif swyddogion a’u harweinydd cynnydd.  Roedd 
cynnwys pob cyfarfod yn ymwneud â  blaenoriaethau cynllun gwella’r ysgol, 
yn benodol, Byw’r Gymraeg (blaenoriaeth 1) a chynyddu cyfleoedd 
llafaredd yn y gwersi (blaenoriaeth 4 Medrau). Roedd gwella amgylchedd yr 
ysgol hefyd yn fater y rhoddwyd sylw iddo.  
Ar ddiwedd pob cylch, roedd y pennaeth a’r pennaeth cynorthwyol dros dro 
yn trafod yr argymhellion ac yna’n sicrhau bod gweithredu arnynt gan 
raeadru i staff mewn cyfarfodydd staff a sesiynau hyfforddiant. 
Gwelwyd arweinwyr newydd yn datblygu sgiliau pwysig drwy’r broses hon a 
hynny gyda phob disgybl yn cael cyfle i fynegi ei farn, a bron i 10% o 
ddisgyblion yr ysgol yn rhan o lais y Cyngor drwy strwythur diwygiedig y 
cyfarfodydd. 
 



11 
 

Cysylltiadau Cymunedol ● Cynhaliwyd Bore Coffi ar gyfer y gymuned yn yr ysgol.  
● Cynhaliwyd Hwyl yr Haf ar y cae am y tro cyntaf.  

 
● Rhan o gais am grant Ysgolion Bro:  

 
‘Mae ystod y Clwstwr mor eang o ran isadeiledd, diwylliant, cefndir a 
phrofiadau dyddiol cyffredinol ein teuluoedd mae hi’n anodd ar 
adegau i bontio profiadau, i ymgysylltu gyda 
rhieni’n effeithiol ac uno cymuned y Clwstwr wrth iddi hi geisio 
gwireddu sawl nod.  Credwn y byddai buddsoddi mewn Bws Mini ar 
gyfer y clwstwr yn gallu hwyluso sawl gweithgaredd ar gyfer 
disgyblion a rhieni a fyddai’n hyrwyddo cymuned yr ysgol ar draws 
ein bro. Mae angen 
i ‘Bws Bro Clwstwr YGC’ fynd i’n cymunedau gyda’r nos i ddarparu 
gwybodaeth a chynnal gweithgareddau cymunedol. Yn anffodus 
mae lleoliad YGC yn ei gwneud yn anodd i deuluoedd a rhieni ein 
cyrraedd. Er yr holl ymdrech sydd i hyrwyddo ein nosweithiau gall yr 
ymateb’ fod yn isel tu hwnt - mae angen i ni felly fynd allan i’r 
gymuned ei hun. Byddai bws mini yn caniatau i ni weithio ar galendr 
blynyddoedd fel Clwstwr a hwyluso gweithgareddau a 
allai greu effaith pellgyrhaeddol yn ein cymunedau.’ 

 
 
Agwedd arall o’r Grant Ysgolion Bro:  
 
Angen yr Ysgol : 
Mae ysgol Glan Clwyd yn Ysgol Uwchradd sydd yn gwasanaethu ardal 
eang. Golyga hyn fod cynnal digwyddiadau cefnogol a chymdeithasol er 
mwyn tynnu teulu’r ysgol at ei gilydd yn her. Yn y cyfnod yma o gynni a 
llymder economaidd mae’r angen i fynd at ein cymunedau a chydweithio yn 
llawer iawn pwysicach. Yn naturiol mae denu pobl i ddigwyddiadau ar ôl 
oriau gwaith yn her ac fe welwn fod nifer fawr o’n rhieni yn fwy hyblyg i allu 
dod i gyfarfodydd a digwyddiadau yn ystod y dydd. 
Yn anffodus nid yw ein safle ar hyn o bryd yn ei gwneud yn hawdd i gynnal 
digwyddiadau yn ystod y dydd am fod rhediad yr ysgol yn cael ei tharfu, a’r 
elfen ddiogelu yn cael ei roi ar risg.  Gan mai ar gyfer cyfalaf yn unig y gellir 
ei ddefnyddio ar gyfer y grant hwn dyma gais felly sydd yn sicrhau fod ein 
safle yn addas ar gyfer caniatau i gymuned yr ysgol ddod i weithgareddau a 
digwyddiadau cefnogol yn ystod y dydd. 
 
Ateb Posib: 
Addasu ardal o’r ysgol sydd eisoes a chyfleusterau da i fod 
yn ardal Gymunedol. 
● Ail- edrych ar y cyfleusterau a’u haddasu yn ôl yr angen 
● Rhoi system ‘ffob’ effeithiol yn ei lle sydd yn diogelu gweddill yr 
Ysgol 

• Creu mynediad Cymunedol atyniadol sydd yn groesawgar 
● Sicrhau diogelwch y mynediad hwn a’i fod ar wahân i weddill yr ysgol - 
peth gwaith strwythurol i 
wneud yma.  
● Addasu mynediad blaen yr ysgol ac arwyddo yn 
effeithiol fel Hwb Cymunedol 
● Hyrwyddo a marchnata ein cyfleuster i eraill ei ddefnyddio 

Deilliannau 
Y gallu i ddarparu digwyddiadau megis: 
 
● Gwersi Cymraeg i rieni 
● Cyfarfodydd i gefnogi rhieni wrth ddeall anghenion eu plentyn 
ifanc. 
● Lleoliad i gynnal sesiynau Clwstwr efo disgyblion a staff 
● Cyfle i Asiantaethau cefnogol ddefnyddio’r lleoliad am ddim er 
mwyn cefnogi teuluoedd yr ysgol a’r Gymuned 
● Cyfle i gymuned Llanelwy ei hun i ddefnyddio safle’r ysgol mewn modd 
sy’n ffynnu’r gymuned leol. 

Datganiad canlyniadau 
Crynodol Haf 2023 

Ol-16 

Lefel A 

Gradd Cyfanswm (o 196) Canran 

A*-A 39 21.5% 

A*-B 112 53.4% 

A*-C 148 75.6% 

A*-E 189 85.3% 

 

TGAU 

Summary Data  All Percentage Male Percentage Female Percentage 

Nifer ymgeiswyr 167 100.00% 92 55.09% 75 44.91% 

Cyrraedd 5+ A*-A 28 16.77% 12 13.04% 16 21.33% 

Cyrraedd Trothwy L2 (+Iaith a Maths) 93 56.02%     

Cyrraedd Trothwy L2 127 76.05% 64 69.57% 63 84.00% 

Cyrraedd Trothwy L1 157 94.01% 84 91.30% 73 97.33% 

Capped 9 Score (average) 355.71  342.37  372.08  

 

Canlyniadau CA3 - Lefelau 5+ 

 

 Bl.9 

Cymraeg 85.5% 

Saesneg 95.00% 

Mathemateg 96.1% 

Gwyddoniaeth 97.2% 
 

Cyrchfannau disgyblion Haf 
2023  

Bl.11 
6ed YGC                           65 
6ed arall                              7 
Coleg                                83 
Prentisiaeth                        4 
Gweithio                             1 
Academi peldroed              3 
Y Fyddin                             1 

Bl.13 
Prifysgol                     45 
Prentisiaeth                 2 
Blwyddyn allan            6 
Gweithio                      6 
Llynges                        1 
 

Presenoldeb 2022 -2023  

 

Blwyddyn % Presenoldeb 

7 92.9 

8 90 

9 89 

10 90.4 

11 88.5 

Cyfanswm 90.16 

Mae presenoldeb wedi parhau yn gyson eleni wrth gymharu a 2021-22 ond yn 
naturiol roedd Covid yn parhau i fod yn achos dros absenoldeb yn ystod y cyfnod 
hwn llynedd. Fodd bynnag nid yw codau am ‘Covid’ yn cael eu defnyddio eleni felly 
gellir ystyried y byddai’r canran presenoldeb yn uwch eleni wrth gymharu yn 
cynnwys y nodwedd yma. Mae targed yr ysgol yn 95% felly lle i fynd er mwyn 
gwireddu hyn. Fel ysgol ‘rydym wedi mabwysiadu ffordd newydd o gofrestru eleni 
ar Class Charts (hyn wedi dechrau 21/11/22) 

Gwelwyd fod rhai dysgwyr yn dioddef o salwch hir dymor ac mae hyn yn effeithio 
canran eleni.  Mae hefyd, fwyfwy o batrymau dysgwyr yn cymryd rhai diwrnodau 
salwch yn amlygu o’i gymharu a Data cyn Covid yr ysgol. 

Fel ysgol rydym yn gweithio’n agos gyda’r awdurdod gyda phob achos unigol. Un 
Rhai disgyblion (3) wedi derbyn lle yn ‘Milestones’ gyda’r awdurdod. 

Mae cynnydd mewn gwaharddiadau hefyd wedi cael effaith ar ddata presenoldeb 
eleni. Mae hyn yn gyson a thueddiad ysgolion eraill yr awdurdod. 

Mae trefniadau cenedlaethol wedi dod yn ôl i rym eleni yn cynnwys FPN (Fixed 
penelty notice).  Mae trafodaeth gyda’r Awdurdod wedi dechrau arfer dda rhwng 
ysgolion, yn ogystal, mae sgyrsiau pwrpasol wedi digwydd gyda’r awdurdod ynglŷn 
a threfniadau cyfeirio achosion dwys. 

Ar hyn o bryd mae’r ysgol yn parhau i ddefnyddio amrywiaeth o ddulliau er mwyn 
gwella presenoldeb dysgwyr yn cynnwys ‘Disgybl Cudd’ wythnosol ymhob 
blwyddyn ysgol, galwadau cefnogol gan y tîm cynnal, a sgyrsiau gydag unigolion yn 
ddisgyblion ac yn rieni. Mae bwriad clir i gryfhau systemau ‘dilyn i fyny’ ar 
bresenoldeb ysgol gyfan ar gyfer Medi 2023 ynghyd  a parhau i hyrwyddo 
presenoldeb da. 

 

Adroddiad Anghenion 
Addysgol Arbennig 2022 
/2023 

Yn ystod y flwyddyn parhawyd â’r broses o symud i’r system Anghenion 

Dysgu Ychwanegol newydd sydd wedi ei chyflwyno gan Lywodraeth 

Cymru.  Cadwyd at yr amserlen a osodwyd gan Lywodraeth Cymru ar gyfer 

trosglwyddo dysgwyr i’r system newydd ac roedd y dysgwyr ym 

mlynyddoedd 8, 10 ac 11 wedi trosglwyddo erbyn Awst 2023.     

Nôd Cod Anghenion Dysgu Ychwanegol Cymru 2021 yw  trawsnewid 

disgwyliadau, profiadau a chanlyniadau ar gyfer plant a phobl ifanc sydd ag 

Anghenion Dysgu Ychwanegol (ADY).  Bwriedir i’r system newydd wella’r 

gwaith o gynllunio a darparu cefnogaeth i ddysgwyr gan roi lle canolog yn y 

broses i anghenion, safbwyntiau a dymuniadau dysgwyr.  

 

Mae modd diwallu anghenion y mwyafrif o ddysgwyr trwy addysgu a dysgu 

o ansawdd uchel. Egwyddor sylfaenol ein darpariaeth yng Nglan Clwyd yw 

cynhwysiant.  Anelwn i sicrhau bod ein dysgwyr i gyd yn gwneud cynnydd 

trwy wahaniaethu effeithiol a sicrhau lefel addas o her a chefnogaeth.   

 

Pan nad yw’r ddarpariaeth yn y dosbarth yn sicrhau’r cynnydd a ddisgwylir, 

rydym yn cynllunio cefnogaeth wedi ei thargedu. Mae’r ymyraethau hyn yn 

cynnwys ymyraethau llythrennedd megis Dyfal Donc, Toe by Toe, Grwpiau 

Darllen a Word Wasp ac ymyraethau i gefnogi datblygiad emosiynol a 

chymdeithasol megis Talkabout ac ELSA.  Dyma’r ddarpariaeth gyffredinol.   

 

Fodd bynnag, mae gan nifer fach o’n dysgwyr Anghenion Dysgu 

Ychwanegol sy’n golygu bod angen Darpariaeth Ddysgu Ychwanegol 

(DDdY) arnynt.  Mae DDdY yn ychwanegol at neu’n wahanol i’r 

ddarpariaeth sydd ar gael yn gyffredinol i bawb. Ystyrir bod gan unigolyn 

anghenion dysgu ychwanegol os oes ganddo neu ganddi anhawster neu 

anabledd dysgu (pa un a yw'r anhawster neu’r anabledd dysgu yn deillio o 

gyflwr meddygol ai peidio) sy'n galw am ddarpariaeth ddysgu ychwanegol.  

Gall hyn olygu cefnogaeth cymhorthydd dysgu yn y mwyafrif o’u gwersi neu 

gwricwlwm wedi ei addasu yn sylweddol.   

 

O fewn i’r system ADY newydd, rydym yn  creu a chynnal Cynllun Datblygu 

Unigol (CDU) ar gyfer pob dysgwr y dyfernir bod ganddo ADY, ac yn 

cymryd pob cam rhesymol i sicrhau’r ddarpariaeth ddysgu ychwanegol 

angenrheidiol i ddiwallu ei anghenion.  Eleni lluniwyd CDU ar gyfer 23 o 

ddysgwyr. 

 

Gall fod gan berson ifanc anhawster neu anabledd dysgu nad yw'n galw am 

DDdY. Mewn achos felly ystyrir nad oes gan y dysgwr ADY ac na fydd 

angen CDU. Mae'n bwysig nodi hefyd na fydd pob anhawster neu anabledd 

dysgu sy'n deillio o gyflwr meddygol yn galw am ddarpariaeth ddysgu 

ychwanegol. Er na fydd nifer o ddisgyblion sydd a diagnosis o anhawster 

dysgu penodol ar y gofrestr ADY newydd byddwn yn sicrhau bod eu 

hathrawon yn ymwybodol o’u hanawsterau ac yn gwybod pa strategaethau 

fydd angen eu defnyddio i sicrhau eu bod yn gwneud y cynnydd a 

ddisgwylir.  Bydd y wybodaeth yma am bob unigolyn yn cael ei chyflwyno 

mewn Proffil Un Dudalen  Sicrheir hefyd bod trefniadau mynediad arholiad 

priodol yn cael eu hystyried ar gyfer y dysgwyr hyn. 

Digwyddiadau  ● Noson Agored bl 5 a 6 
● Miri Medi  

● Diwrnod Ewropeaidd 
● Cogurdd/Poburdd 
● Wythnos Dathlu Darllen 
● Gweithdai STEM 
● Gweithdai Micro Bits 
● Gweithdai Technochamps 
● Gwasanaeth Diolchgarwch 
● Miri Medi 
● Teithiau niferus pynciol i Lan Llyn 
● Gweithgareddau Clwb Natur 
● Gweithdy Gwneud Swn 
● Llwyddiannau eisteddfodau lleol 
● Cyngerdd Nadoligaidd Coleg Pengwern.  
● Diwrnod Plant Mewn Angen 
● Llwyddiannau Gwyl Cerdd Dant  
● Diwrnod Enfys i godi arian at Ward Enfys 
● Dathliadau Cwpan y Byd 
● Amrywiaeth o ddigwyddiadau Addysg Gorfforol yn dwrmeintiau ac 

yn gynghreiriau pell ac agos.  
● Eisteddfod flynyddol yr ysgol 
● Dathliadau Gwyl Dewi 
● Llwyddiannau Eisteddfod yr Urdd 
● Gwibdaith yr Adran Gymraeg 
● Sefydlu radio Ysgol Glan Clwyd 
● Teithiau Tramor efo’r Adran ITM ac Addysg Gorfforol 
● Teithiau amrywiol gan yr Adran Cerdd a Drama i theatrau pell ac 

agos. 
● Cystadleuaeth EEESW - Peirianneg 
● Teithiau Gwaith Maes yr Adran Ddyniaethau 
● Taith ddiwylliannol Bl 9 i Gaerdydd 
● Hwyl yr haf - dathliad newydd ar y caeau 
● Teithiau diwedd tymor amrywiol i bob blwyddyn ysgol 
● Ras yr Iaith - Y Rhyl 
● Nosweithiau gwybodaeth bl 10,11 
● Nosweithiau Gwybodaeth - Diogelwch ar lein. 
● Cofnodi Cyrhaeddiad Bl 11/Bl 13 
● Gweithdy Eigioneg 
● Digwyddiadau yn cefnogi Plant Milwrol 

 

Y Cwricwlwm  Bu 2022-2023 yn flwyddyn llwyddiannus wrth i ni gyflwyno’r Cwricwlwm i 
Gymru i flynyddoedd 7 ac 8, a buddsoddwyd amser helaeth er mwyn trafod 
cynnydd a chynllunio fesul Meysydd Dysgu a Phrofiad ar hyd y flwyddyn. 
Roedd y noson “Cawl a Chwricwlwm” yn fuddiol iawn er mwyn rhannu ein 
taith a’n cynlluniau gyda rhieni Bl 6 a 7. Roedd yr adborth gan y rhieni am y 
gweithdai rhyngweithiol ar gynnydd, yn cadarnhau hyn. Mae ein harferion da 
wedi cael eu rhannu ar sawl achlysur ar hyd y flwyddyn, gan gynnwys 
 

- Cyflwyniad i Benaethiaid Sir Ddinbych ar asesu a chynnydd 
- Rhannu arferion ymysg ysgolion lleol/clwstwr 
- Cyflwyniad i athrawon Gogledd Cymru ar asesu a chynnydd, Venue 

Cymru  
- Cydweithio ar brosiectau clwstwr e.e. Prosiect 

rhifedd/llythrennedd/digidol 

Fel yr arfer, bu Bl 11 wrthi yn cwblhau holiaduron ynghylch eu 
bwriad/cynlluniau ar gyfer 2023-2024 ar hyd y flwyddyn, ac yn dilyn derbyn y 
data, buom yn brysur yn mentora disgyblion ynghylch eu dewisiadau ac yn 
darparu sesiynau blasu/gwybodaeth am y chweched dosbarth. Canlyniad 
hyn oedd niferoedd iach i’r chweched dosbarth ar gyfer 23-24. Dengys data 
Bl 9 hefyd, bod y ganran boddhad o ran opsiynnau Bl 10 tua 97%, a hyn o 
ganlyniad i fentora parhaus ac effeithiol gyda’r disgyblion.  
 
Rydym yn parhau i ymchwilio i gyrsiau ychwanegol i’w cynnig i’n myfyrwyr er 

mwyn darparu ar gyfer eu hanghenion, sgiliau a diddordebau amrywiol. 

 
 
 

 

2022-2023 was a successful year as we introduced the Curriculum to 

Wales to years 7 and 8, and invested time to discuss progress and planning 

within Areas of Learning and Experience. The "Cawl a Cwricwlwm" evening 

was very beneficial in order to share our journey and plans with Yr 6 and 7 

parents. The feedback from the parents regarding the interactive 

workshops on progress, confirmed this. Our good practices have been 

shared on several occasions throughout the year, including 

 

● Presentation to Denbighshire Headteachers on assessment and 

progress 

● Sharing practices among local/cluster schools 

● Presentation to North Wales teachers on assessment and progress, 

Venue Cymru 

● Collaborating with cluster primary schools on projects e.g. 

Numeracy/literacy/digital  

 

A usual, Year 11 completed questionnaires regarding their intention/plans 

for 2023-2024 throughout the year, and following receipt of the data, we 

were busy mentoring pupils regarding their choices and providing 

taster/information sessions about the sixth form. The result of this was 

healthy numbers for the sixth form for 23-24. Year 9 data also shows that 

the percentage of satisfaction in terms of Year 10 options is around 97%, 

and this is a result of continuous and effective mentoring with the pupils. 

 

We continue to research additional courses to offer our students in order to 

cater for their diverse needs, skills and interests.  

 

Darpariaeth Cyfleusterau  
Toiledau 

Yn yr adeilad mae mynediad at doiledau a dwr poeth i olchi dwylo fel a 
ganlyn:  
20 Merched - 10 x Llawr Gwaelod, 5 x Llawr Canol, 5 Llawr Top 
20 Bechgyn -  10 x Llawr Gwaelod, 5 x Llawr Canol, 5 Llawr Top 
15 Anabl / Staff - 10 x Llawr Gwaelod, 4 x Llawr Canol, 2 x Llawr Top 

Bydd y toiledau yn cael eu glanhau’n barhaus drwy gydol egwyl a chinio ac 
yn ystod y dydd.  
Yn ystod y flwyddyn fe wariwyd tua £19,000.00   
ar sicrhau’r canlynol: 

● Waliau newydd gwrth - graffiti 
● Nenfydau  
● Newid cyfeiriadedd y drysau 
● Sicrhau cloeon addas 
● Sicrhau darparwr papur addas ym mhob ciwbicl. 

 
Rhennir  y toliedau yn ardal Cynnal yr ysgol gyda’r ganolfan hamdden. Mi 
fydd y toiledau hyn ar glo yn ystod y dydd.  
  
 

 

 

 

 

 

 


